
	క.	
మును బ్రహ్లాదకుమారుం

డును, శుకసనకాదిచారణులు యాదవులున్

అనవరతభక్తియోగం

బునఁ బొందరె మత్పదంబు భూసురవర్యా.

	క.	
వినుతింప భక్తియోగం

బునకును సరిరాదు, దానమును, దీర్థంబున్

ఘనమైన తపము యాగం

బును ప్రతినియమాదులైనఁ బుణ్యచరిత్రా.

	సీ.	
గంధర్వయక్షనాగములు దైతేయులు

        సిద్ధు లప్పరసలు సిద్ధపతులు

మృగములు గుహ్యకుల్ ఖగ యాదవాదులు

        బాణుండు బలియుఁ గుబ్జయును, యజ్ఞ

పత్నులు, గోపికల్ పరికింప సుగ్రీవ

        హనుమదాదులు, విభీషణుఁడు గృధ్ర

మయ మునీంద్రారు లధ్యయనంబు వర్జించి

        సవడి నిత్యోపవాసములు మాని



	 







	గీ.	
నిత్యకర్మాదివిధుల నసత్య మనుచు

సంతతాధ్వరమార్గంబు చక్కిఁబోక

ముదము తోడుగ సత్సంగముస మదీయ

లోకమందున వసియింతు రేకమతిని.

		 ఈ పేజీలో చివరి మార్పు 12 జనవరి 2021న 21:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

